Espiritu ekintzaile eta berriztatzailea sustatu eta bultzatzea

Proiektu honen helburua enpresak sortu eta finkatzeko oinarri bezala
ezagutza eta berrikuntza sustatzen duten jarduerak garatzea da. Hala,
Bizkaiko Lurralde Historikoan espiritu ekintzailea eta berriztatzailea sustatu

eta bultzatuko dira, bereziki, Bizkaiko pertsona gazteenen artean.

Xede horrez, osagai teknologiko altua edota sektore estrategikoetan
jarduera berriak hasteko baldintzak sustatu nahi dira. Horrez gain, Bizkaiko
enpresa-sarea aniztu nahi da, espiritu ekintzailea zabaldu ere bai. Azkenik,
Bizkaian kokatuak dauden unibertsitateen sailetan garapen-proiektuak
finantzatzeko orduan parte hartu nahi da, sping-off izeneko enpresen

sorrerari buruzko aukerak eta bideragarritasuna zehazteko.

Eragiketa honen esparruan Euskal Herriko Unibertsitatearekin (EHU/UPV)
proiektu zientifiko-teknologikoetarako finantzaketa-funtsa xedatu da eta,
horri esker, enpresa berriztatzaileak sortu dira, baita ikerketa-taldeen
ezagutza eta proiektuak inguruneko enpresen errealitateari moldatu ere.
Jarduera honekin zuzeneko laguntza eskaini zaio zenbait unibertsitate-sailen

eta ikerketa-taldeen lanari.

